
   
 
 
 
 
 
 
 

ᒐᕙᒪᒃᑯᓐᓂᑦ ᐃᓄᖕᓄᑦ ᑐᓴᒐᒃᓴᖅ 

ᓄᓇᕐᔪᐊᕐᒥ ᐱᖦᖤᙱᓴᕐᓇᐅᑉ ᐅᓪᓗᖓ 
 
ᐱᒋᐊᕐᕕᖓ: ᓯᑎᐱᕆ 26, 2025 
ᐃᓱᓕᕝᕕᖓ: ᓯᑎᐱᕆ 28, 2025 
ᓄᓇᕗᓕᒫᒥ 75 ᑎᑦᑕᑯᓗᐃᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᖃᐃᖁᔨᔪᑦ ᓄᓇᕗᒻᒥᐅᓂ ᐃᓕᓴᕆᔪᒪᓪᓗᒋᑦ ᓄᓇᕐᔪᐊᕐᒥ ᐱᖦᖤᖏᓴᕐᓇᐅᑉ 

ᐅᓪᓗᖓ ᓯᑎᐱᕆ 28, 2025−ᒥᑦ. ᑕᒪᑐᒪᓂ ᐊᕐᕌᒍᒥ ᐅᓇ ᐱᔾᔪᑕᐅᓂᐊᖅᑐᑦ, "ᒫᓐᓇ ᐱᓕᕆᒋᐊᓕᕆᑦ: ᐃᕝᕕᑦ, 
ᐅᕙᖓ, ᓄᓇᓕᕗᑦ", ᓇᓗᓇᐃᖅᓯᔪᑦ ᐃᓄᖕᒧᑦ ᐅᕝᕙᓘᓐᓃᑦ ᓄᓇᖅᑲᑎᒌᑦ ᖃᓄᐃᓕᐅᕐᓂᖏᓐᓄᑦ 

ᐱᔪᓐᓇᕐᓂᖃᕐᒪᑕ ᓄᖅᑲᖅᑎᑦᑎᓇᓱᒃᖢᑎᒃ ᑖᔅᓱᒥᖓ ᑐᖁᓐᓇᖅᑐᒥᒃ ᖃᓂᒪᓐᓇᒥᒃ. 

ᐊᑦᑕᕐᓇᓛᖑᔪᖅ ᐃᓄᖕᓄᑦ ᐊᒃᑐᖅᑕᐅᔪᖃᖅᐸᑦ ᐱᖦᖤᖏᓴᒃᑐᒥᑦ ᓄᓇᕗᒻᒥ ᕿᒻᒥᓂᖔᖅᑐᑦ ᑎᕆᒐᓂᐊᓂᓪᓗ. 

ᐱᖦᖤᖏᓴᒃᑐᑦ ᑐᖁᔾᔪᑕᐅᔪᓐᓇᖅᑐᖅ ᑭᓯᐊᓂ ᐊᐃᑦᑐᕐᓗᒃᑕᐅᑦᑕᐃᓕᒪᔪᓐᓇᖅᑐᑦ. ᓂᕐᔪᑏᑦ ᐃᓄᐃᓪᓗ 

ᐊᐃᑦᑐᕐᓗᒃᑕᐅᔪᓐᓇᖅᑐᑦ. ᓂᕿᑐᖅᑏᑦ ᓲᕐᓗ ᑎᕆᒐᓂᐊᑦ, ᐊᒪᕈᐃᑦ, ᐊᒻᒪ ᕿᒻᒦᑦ ᐱᖦᖤᖏᓴᕈᓐᓇᖅᑐᑦ. ᑖᓐᓇ 

ᐋᓐᓂᐊᖑᔪᖅ ᐊᐃᑦᑐᕐᓗᒃᑕᐅᔪᓐᓇᖅᑐᖅ ᓂᕐᔪᑎ ᑮᓯᓐᓂᕈᓂ, ᕿᓱᒃᓯᒃᐸᑦ ᐅᕝᕙᓘᓐᓃᑦ ᒥᐊᖅᓯᒍᓂ 

ᑭᓕᖅᓯᒪᓂᒃᑯᑦ.  

ᑲᐴᑎᒧᑦ ᑲᐱᔭᐅᓗᑎᑦ ᐋᓐᓂᐊᕐᕕᖕᒥ ᐃᓗᐊᖅᓴᐃᔨᒧᑦ ᑮᔭᐅᑐᐊᕈᕕᑦ ᐱᖦᖤᙱᓴᕐᓇᒥ ᓄᖅᑲᖅᑎᑦᑎᔪᓐᓇᖅᐳᖅ 

ᐃᓅᓕᒃᖠᔪᓐᓇᖅᖢᓂᓗ. 

ᐊᑕᕐᓇᖅᑐᒦᑦᑕᐃᓕᓗᑎᑦ ᐊᒻᒪ ᐱᖦᖤᙱᓴᕐᓇᖅ ᓄᖅᑲᖅᑎᓐᓇᓱᒡᓗᒍ: 
• ᐋᓐᓂᐊᕕᖕᒧᑦ ᐃᕐᖐᓐᓇᖅ ᐅᖃᓗᒃᐸᒡᓗᓯ ᑮᔭᐅᓐᓂᕈᕕᑦ ᕿᓱᒃᑕᐅᓐᓂᕈᕕᓪᓘᓐᓃᑦ ᓂᕐᔪᑎᒧᑦ. 
• ᕿᒻᒥᕐᒥᑦ ᐃᐲᖔᖅᑐᓄᐊᖅᐸᖏᓪᓗᓯ. 
• ᓄᑕᖅᑲᑦ ᓂᕐᔪᑏᑦ ᖃᓂᒋᔮᓃᑎᓪᓗᒋᑦ ᑲᒪᒋᑦᑎᐊᖅᐸᒡᓗᒋᑦ. 
• ᑎᒍᐊᑦ ᑲᐱᔭᐅᑎᑉᐸᒡᓗᒍ ᓈᒻᒪᒃᓯᔭᕌᖓᑦ. 
• ᑎᒍᐊᖅᓯ ᐃᐱᖅᓯᒪᑎᑉᐸᒡᓗᒋᑦ ᐊᒃᖢᓇᐅᔭᕐᒧᑦ ᐊᖅᓵᖅᑑᔭᒧᓪᓘᓐᓃᑦ ᓯᓚᒦᓐᓂᖏᓐᓂᒃ. 

ᐃᓱᒫᓘᑎᖃᕈᔅᓯ ᓂᕐᔪᑎᒥᒃ ᐃᖅᓯᓇᖅᑐᒥᒃ ᐱᖦᖤᙱᓴᕋᓱᒋᓐᓈᓗᓯ, ᐆᒪᔪᕐᓂᐊᖅᑎᔅᓯᓐᓄ ᐅᖃᖅᐸᒡᓗᓯ. 

ᕿᒻᒥᕆᔭᐃᑦ ᑮᔭᐅᒃᐸᑦ ᓂᕐᔪᑎᒧᑦ, ᐅᖄᓚᕝᕕᒋᓗᒍ ᐊᕙᑎᑦᑎᓐᓂ ᐋᓐᓂᐊᖃᕐᓇᙱᑦᑐᓕᕆᔨᐅᔪᖅ ᐅᕝᕙᓘᓐᓃᑦ 

ᒪᓕᒐᕋᓛᓕᕆ ᖃᓄᖅ ᐱᔭᕆᐊᖃᕐᒪᖔᖅᐱᑦ ᑐᑭᓯᕝᕕᒋᓇᓱᒡᓗᒍ. 



 

ᑭᒃᑯᑐᐃᓐᓇᕐᓄᑦ ᑐᓴᕋᑦᓴᐃᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑎᑐᑦ ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ www.gov.nu.ca. 
Public Service Announcements are available in Inuktitut, English, Inuinnaqtun and French on www.gov.nu.ca. 
Kavamatkunnin Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les messages d'intérét Public sont disponibles en inuktitut, en anglais, en inuinnaqtun et en français au www.gov.nu.ca. 
 
ᑐᓴᒐᒃᓴᓕᕆᔨᒃᑯᑦ 

ᐊᕙᑎᑦᑎᓐᓂ ᐋᓐᓂᐊᖃᕐᓇᙱᑦᑐᓕᕆᔨ ᖃᐅᔨᒋᐊᕐᕕᒃᓴᖓ: 
• ᑭᕙᓪᓕᕐᒥ: 1-867-645-6660. 
• ᕿᑎᕐᒥᐅᓄᑦ: 1-867-975-1163. 
• ᕿᑭᖅᑖᓗᒥ: 1-867-222-0163. 

ᑐᑭᓯᒋᐊᒃᑲᓐᓂᕈᒪᒍᕕᑦ ᐱᖦᖤᙱᓴᖅᑐᑦ ᒥᒃᓵᓄᑦ ᓄᓇᕗᒻᒥ, ᖃᐅᔨᒋᐊᕐᓗᑎᑦ  ᓄᓇᕗᑦ ᒐᕙᒪᒃᑯᑦ 

ᐃᑭᐊᕿᕕᖓᓄᑦ. 
### 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ:  

ᓵᒪᐃᓐ ᑎᐅᒍᐊᓯᐊᔅ  
ᑐᓴᒐᒃᓴᓕᕆᔨᓄᑦ ᐊᐅᓚᑦᑎᔨ  
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ  
867-975-5712  
cdeogracias@gov.nu.ca 

https://www.gov.nu.ca/en/health/rabies-nunavut
https://www.gov.nu.ca/en/health/rabies-nunavut
mailto:cdeogracias@gov.nu.ca

